
«Lum té méshirshmit, sepse do té€ gjejné méshiré.» (Mt 5,7)

Té dashur té rinj e té reja,

kemi mbérritur né fazén e fundit t& shtegtimit toné drejt Krakovit, ku vitin e ardhshém, né muajin
korrik, do té festojmé sé& bashku Ditén XXXI Botérore té Rinisé. Né ecjen toné té gjaté dhe
angazhuese jemi udhéhequr nga fjalét e Jezusit t&é marra nga “predikimi né mal”. E kemi nisur kété
rrugétim né vitin 2014, duke medituar sé bashku mbi Lumturiné e paré: «Lum skamnorét né shpirt,
sepse e tyre éshté Mbretéria e Qiejve» (Mt5,3). Tema e vitit 2015 ishte: «Lum té pastrit né zemér,
sepse do ta shohin Hyjin» (Mt 5,8). Né vitin gé po na pret duam té lejojmé té frymézohemi nga
fialét: «Lum té méshirshmit, sepse do té gjejné méshiré» (Mt 5,7).

1. Jubileu i Méshirés

Me kété temé té DBR-sé sé Krakovit 2016, futemi né Vitin e Shenjté té Méshirés, duke u béré njé
Jubile i miréfillté Rinor né nivel botéror. Nuk éshté hera e paré gé njé bashkim ndérkombétar i té
rinjve pérkon me njé Vit jubilar. Né fakt, ishte Viti i Shenjté i Shélbimit (1983-1984) kur Shén Gjon
Pali Il thirri pér heré té paré té rinjté nga e gjithé bota pér té Dielén e Larit. Pastaj, ndodhi g€, né
Jubileun e Madh té vitit 2000, mé& shumé se dy milioné té rinj nga rreth 165 vende u mblodhén né
Romeé pér Ditén XV Botérore té Rinisé. Si¢ ndodhi né kéto dy raste t&€ méparshme, jam i sigurt se
Jubileu i Rinisé né Krakov do té jeté njé prej momenteve té forta té kétij Viti t& Shenijté!

Ndoshta disa prej jush do té pyesin: ¢faré éshté ky Vit jubilar gé po kremtohet né Kishé? Teksti
biblik i Librit té€ Levitikut 25 na ndihmon té kuptojmé se c¢faré nénkupton njé “jubile” pér popullin e
|zraelit: ¢do pesédhjeté vjet, hebrenjté dégjonin zérin e trombés (jobel) qé i thérriste (jobil) pér
kremtimin e njé viti t& shenjté, si njé kohé pajtimi (jobal) pér té gjithé. Né kété periudhé, duhej

rivendosur njé marrédhénie e miré me Hyjin, me té aférmin dhe me krijimin, bazuar né dhurimin
falas. Prandaj, ndér té tjera, pérnxitej falja e borxheve, njé ndihmé e veganté pér kédo qé kishte
réné né mjerim, pérmirésimi i marrédhénieve mes njerézve dhe lirimi i skllevérve.

Jezu Krishti erdhi gé ta shpallte dhe ta kryente kohén e vazhdueshme té hirit t& Zotit, duke u sjellé
té varférve lajmin e gézuar, liriné té burgosurve, shikimin té€ verbérve dhe clirimin té shtypurve
(Krh. Lk 4,18-19). Né Té&, sidomos né Misterin e tij Pashkvor, kuptimi mé i thellé i jubileut gjente
pérmbushje té ploté. Kur Kisha bén thirrje pér njé jubile né emér té Krishtit, t& gjithé jemi té ftuar
gé té jetojmé njé kohé té jashtézakonshme hiri. Veté Kisha éshté e thirrur gqé t’i ofrojé me bollék
shenjat e pranisé dhe aférsisé sé Hyjit, qé té zgjojé né zemrat e njerézve aftésiné pér té paré até
¢faré éshté thelbésore. Né ményré té vecanté, ky Vit i Shenjté i Méshirés «éshté koha qé Kisha ta
gjejé kuptimin e misionit gé ia ka besuar Zotéria né ditén e Pashkés: té jeté vegél e méshirés sé
Atit» (Homelia né Mbrémésoren e paré té€ sé Dielés sé Méshirés Hyjnore, 11 prill 2015).

2. Té méshirshém si Ati

Motoja e kétij Jubileu té jashtézakonshém éshté: «Té méshirshém si Ati» (Krh. Misericordiae
Vultus, 13), dhe me kété intonohet dhe tema e DBR-sé sé ardhshme. Prandaj, t&€ pérpigemi ta
kuptojmé mé miré se ¢faré nénkupton méshira hyjnore.

Besélidhja e Vjetér kur flet pér méshirén pérdor terma té ndryshém, ku ndér mé domethénésit jané
hesed dhe rahamim. | pari, qé i vishet Hyjit, shpreh besnikériné e tij t& palodhshme ndaj
Besélidhjes me popullin e vet, gé Ai e do dhe e fal né pérjetési. | dyti, rahamim, mund té
pérkthehet si “t€ brendshme”, duke iu referuar né veganti barkut amnor dhe duke na béré ta
kuptojmé dashuriné e Hyjit pér popullin e vet si até té njé néne pér fémijén e saj. Késhtu na e
paraqet Isaia profet: «E harron - thua - gruaja foshnjén e vet, qé té€ mos keté dhimbje pér bamin e
barkut té€ vet? Po edhe nése ndonjéra do té harronte, uné ty kurré nuk té harroj!» (/s49,15). Njé
dashuri e kétij lloji nénkupton gé t'i bésh vend tjetrit brenda vetes, té ndjesh, té vuash e té gézosh
me tjetrin.

Né konceptin biblik t& méshirés pérfshihet edhe konkretésia e njé dashurie gé éshté besnike, falas
dhe gé di té falé. Né kété pjesé té Ozeas profet kemi njé shembull t&€ bukur té dashurisé sé Hyjit,
gé krahasohet me até té njé ati pérballé birit t& vet: «Kur Izraeli ende ishte djaléuné e dojae prej
Egjiptit e thirra birin tim.Por, sa mé& shumé i thirrja,aq mé tepér largoheshin prej meje; [...] E uné e
mésoja Efraimin té ecteveté i mbartja para duarsh,s’e kuptonin se pér ta kujdesesha.l térhigja me
litaré pér njeréz,me zinxhiré té dashurisé€;isha pér ta,porsi ai qé fémijén e ngrederi né mollézat e
veta,pérkulesha mbi té t'i jap té hajé» (Os11,1-4). Pavarésisht sjelljes sé gabuar té birit, gé e
meritonte ndéshkimin, dashuria e atit €shté besnike dhe e fal gjithmoné birin e penduar. Si¢ e
shohim, né méshiré pérfshihet gjithmoné falja; ajo «nuk éshté njé ide abstrakte, por njé realitet
konkret me té cilin Ai e zbulon dashuriné e vet si até té njé ati dhe té njé néne qé preken deri né
thellésiné e kraharorit pér birin e vet. [...] Del nga thellésia si njé ndjenjé e thellé, e natyrshme, plot

butési dhe dhembshuri, ndjesé dhe falje» (Misericordiae Vultus, 6).

Besélidhja e Re na flet pér méshirén hyjnore (eleos) si pérmbledhja e veprés qé Jezusi erdhi ta
kryente né boté né emrin e Atit (Krh. Mt 9,13). Méshira e Zotérisé soné déftohet sidomos kur Ai
pérkulet mbi mjerimin njerézor dhe e tregon dhembshuriné e tij ndaj atyre qé kané nevojé pér
kuptim, shérim dhe falje. Gjithcka né Jezusin flet pér méshiré. Madje, Ai veté éshté méshira.

Né kapitullin 15 té Ungjillit sipas Lukés, mund té gjejmé tre shémbélltyrat e méshirés: até té deles
sé humbur, até t&€ monedhés sé&€ humbur dhe até gé njihet si shémbélltyra e “djalit t&¢ humbur”. Né
kéto tre shémbélltyra na godet gézimi i Hyjit, gézimi qé Ai e ndjen kur e gjen njé mékatar dhe e fal.
Po, gézimi i Hyjit éshté falja! Kétu pérmblidhet i gjithé Ungjilli. «Secili prej nesh éshté delja e
humbur, ajo monedha e humbur; secili prej nesh é&shté ai biri gé e ka shkapérderdhur liriné e vet
duke ndjekur idhujt e rrejshém, mirazhet e lumturis€, dhe humbi gjith¢ka. Por Hyji nuk na harron,
Ati nuk na braktis kurré. Eshté njé até i durueshém, na pret gjithmoné! E respekton liriné toné, por
mbetet gjithmoné besnik. Dhe kur kthehemi tek Ai, na pret si bij, né shtépiné e tij, sepse nuk
pushon kurré, as edhe pér njé cast, duke na pritur me dashuri. Dhe zemra e tij feston pér ¢do bir
gé kthehet. Feston sepse éshté gézim. Hyji e ka kété gézim kur njé mékatar prej nesh shkon tek
Ai dhe e kérkon faljen e tij» (Lutja e Engjéllit, 15 shtator 2013).

Méshira e Hyjit éshté shumé konkrete dhe té gjithé jemi té thirrur gé ta pérjetojmé veté até. Kur
isha 17 vjeg, njé dité kur duhet té dilja me miqté e mi, vendosa té kaloja mé paré nga kisha. Aty
gjeta njé meshtar gé mé frymézoi njé besim té veganté dhe ndjeva déshirén qé ta hapja zemrén
time né Rréfim. Ai takim ma ndryshoi jetén! Zbulova se kur e hapim zemrén me pérvujtéri dhe
transparencé, mund ta kundrojmé né ményré shumé konkrete méshirén e Hyjit. Pata siguriné se,
né personin e atij meshtari, ishte Hyji qé po mé priste tashmé&, pérpara se uné ta béja hapin e paré
pér té shkuar né kishé. Ne e kérkojmé, por Ai na paraprin gjithmoné, na kérkon gé gjithmoné, dhe
na gjen i pari. Ndoshta dikush prej jush e mban njé peshé né zemrén e vet dhe mendon: kam béré
kété e kam béré até... Mos kini friké! Ai ju pret! Ai éshté até: na pret gjithmoné! Sa bukur éshté té
takojmé né Sakramentin e Pajtimit pérgafimin e Atit, ta zbulojmé rréfyestoren si vendin e
Méshirés, té lejojmé té prekemi nga kjo dashuri e méshirshme e Zotit qé na fal gjithmoné. Dhe ti, i
dashur i ri, e dashur e re, a ke ndjeré té shtrihet mbi ty ky shikim dashurie té pafund, qé pértej krejt
mékateve, kufizimeve, déshtimeve té tua vazhdon té keté besim te ti dhe ta shohé me shpresé
ekzistencén ténde? A je i vetédijshém pér vlerén gé e ke para Hyjit, i cili pér dashuri té ka dhéné
gjithcka? Si¢c na méson Shén Pali, «Hyji e déftoi dashuriné e vet kundrejt nesh késhtu: ndérsa ne
ende ishim mékataré, Krishti vdiq pér ne» (Rom 5,8). Por, a e kuptojmé vértet fuginé e kétyre
flaléve?

E di se sa i dashur éshté pér ju kryqi i DBR-sé — dhuraté e Shén Gjon Palit Il — gé i shogéron té
gjitha takimet tuaja botérore gé nga viti 1984. Sa ndryshime, sa kthime té miréfillta kané buruar né
jetén e shumé té rinjve gé nga takimi me kété kryq té zhveshur! Ndoshta ia keni béré vetes
pyetjen: nga vjen kjo fuqgi e jashtézakonshme e kryqit? Ja, pra, pérgjigjja: kryqi €shté shenja mé

elokuente e méshirés sé Hyjit! Ajo na vérteton se masa e dashurisé sé Hyjit pérballé njerézimit
éshté té duash pa masé! Né kryq mund ta prekim méshirén e Hyjit dhe té lejojmé té& prekemi nga
veté méshira e tij! Kétu do té déshiroja té kujtoja episodin e dy cubave té kryqézuar pérkrah
Jezusit: njéri prej tyre &shté mendjemadh, nuk e njeh veten mékatar, e tall Zotériné. Tjetri,
pérkundrazi, e pranon se ka gabuar, i drejtohet Zotérisé dhe i thoté: «Jezus, kujtohu pér mua kur
té hysh né mbretériné ténde». Jezusi e shikon me méshiré té pafundme dhe i pérgjigjet: «Sot do
té jesh me mua né Parajsé» (Krh. Lk 23,32.39-43). Me cilin prej té dyve identifikohemi? Me até gé
éshté mendjemadh dhe nuk i pranon gabimet e veta? Apo me tjetrin, gé e pranon veten si nevojtar
pér méshirén hyjnore dhe e kérkon me gjithé zemér? Né Zotéring, gé e ka dhéné jetén e tij pér ne
né kryq, do ta gjejmé gjithmoné dashuriné e pakushtézuar qé e njeh jetén toné si njé té miré dhe
na e jep gjithmoné mundésiné pér té rifilluar.

3.Gézimi i jashtézakonshém i té qenurit mjete té méshirés sé Hyjit

Fjala e Hyjit na méson se «éshté mé i lumtur ai gé jep se ai gé merr» (Vap 20,35). Pikérisht pér
kété arsye, Lumturia e pesté i shpall té lumtur t&€ méshirshmit. E dimé se Zoti na ka dashur i pari.
Por, do té jemi vértet t& lumé, té lumtur, vetém nése do té hyjmé né logjikén hyjnore té dhurimit, té
dashurisé falas, nése do ta zbulojmé se Hyji na ka dashur pafundésisht pér té na béré té afté té
duam si Ai, pa masé. Si¢ thoté Shén Gjoni: «

Té dashur, ta duam njéri-tjetrin, sepse dashuria vjen nga Hyji, dhe, secili qé ka dashuri, ka lindur
prej Hyjit dhe Hyjin e njeh. Kush nuk ka dashuri, nuk e ka njohur Hyjin, sepse Hyji éshté dashuri.
[...] Dashuria pérmbahet né kété: Jo se ne e kemi dashur Hyjin, por — Ai na ka dashur ne dhe e ka
dérguar Birin e vet si fli pajtuese pér mékatet tona. Té dashur, né qofté se Hyji na ka dashur ashtu,
edhe neve na duhet ta duam njéri-tjetrin» (7 Gjn 4,7-11). Pasi jua kam shpjeguar né ményré
shumé pérmbledhése se si e ushtron Zoti méshirén e tij me ne, do té déshiroja t’ju sugjeroj se si
mund té jemi konkretisht mjete té késaj méshiré ndaj té aférmit toné.

Mé vjen né mend shembulli i t& Lumit Pierxhorxho Frasati. Ai thoshte: «Jezusi mé viziton ¢do
méngjes né Kungim, kurse uné ia kthej né ményrén mé té mjeré gé mundem, duke i vizituar té
varfrity. Pierxhorxho ishte njé i ri gé e kishte kuptuar se ¢faré do té thoté té kesh njé zemér té
méshirshme, té ndjeshme ndaj mé nevojtaréve. Atyre u jepte mé shumé se vetém gjéra materiale;
u jepte vetveten, harxhonte kohé, fjalé, aftési dégjimi. U shérbente té varférve me fshehtési té
madhe, duke mos e treguar asnjéheré veten. E jetonte me té vérteté Ungjillin gé thoté: «Ndérsa ti,
kur té bésh IEmoshé, t&€ mos dijé e majta ¢faré bén e djathta, gé Iémosha jote té jeté e fshehté»
(Mto,3-4). Mendoni se njé dité para vdekjes sé tij, pér sé tepérmi i sémuré, jepte urdhra se si t'i
ndihmonte miqté e tij né véshtirési. Né funeralin e tij, familjarét dhe miqté mbetén té shtangur nga
prania e shumé té varférve gé ata nuk i njihnin, té cilit i riu Pierxhorxho i kishte ndjekur dhe
ndihmuar.

Mé pélgen gjithmoné qé t'i béj bashké Lumturité ungjillore me kapitullin 25 té Mateut, kur Jezusi

na i paraget veprat e méshirés dhe thoté se ne do té gjykohemi né bazé té tyre. Prandaj, ju ftoj qé
t'i zbuloni veprat e méshirés trupore: t'u jepni té hané té uriturve, té piné té eturit, t'i vishni té
zhveshurit, t'i pranoni té huajt, t'i ndihmoni t& sémurét, t'i vizitoni té burgosurit, t'i varrosni té
vdekurit. Dhe t&€ mos harrojmé edhe veprat e méshirés shpirtérore: t'i késhillojmé ata gé dyshojnég,
t'i mésojmé té paditurit, t'i qortojmé mékatarét, t'i ngushéllojmé té Iénduarit, t'i falim fyerjet, t'i
durojmé me durim personat bezdisés, ta lusim Hyjin pér té gjallét e pér té vdekurit. Si¢ e shihni
méshira nuk éshté “té jesh i miré€”, as thjesht sentimentalizém. Kétu vértetohet vértetésia e té
genurit toné nxénés té Jezusit, t&€ besueshmeérisé toné si té krishteré né botén e sotme.

Ju té rinjve, gé jeni shumé konkret, do té déshiroja t’ju propozoja, pér shtaté muajt e paré té vitit
2016, gé né secilin muaj té zgjidhni e té zbatoni njé vepér t& méshirés trupore dhe njé té méshirés
shpirtérore. Frymézohuni nga lutja e Shén Faustinés, apostulle e pérvuajtur e Méshirés Hyjnore
né kohét tona:

«Mé ndihmo, o Zot, qé t€ béj gé [...]

syté e mi té jené té€ méshirshém, né ményré qé uné té mos ushqej kurré dyshime dhe té€ mos
gjykoj bazuar né dukjet e jashtme, por gé té di ta dalloj até ¢ka éshté e bukur né shpirtin e té
aférmit tim dhe t'i béhem ndihmé [...]

dégjimi im té jeté i méshirshém, qé té pérkulem para nevojave té té aférmit tim, qé veshét e mi té
mos jené shpérfillés ndaj dhimbjeve dhe ofshamave té té aférmit tim [...]

gjuha ime té jeté e méshirshme dhe té mos flas kurré keq pér té aférmin, por ta kem pér secilin njé
fialé ngushéllimi dhe faljeje [...]

duart e mia té jené té méshirshme dhe plot me vepra té mira [...]

kémbét e mia té jené té€ méshirshme, né ményré qé uné t'i shkoj gjithmoné né ndihmé té aférmit,
duke fituar mbi plogéshtiné dhe lodhjen time [...]

zemra ime té jeté e méshirshme, né ményré qé té€ marr pjesé né té gjitha vuajtjet e té
aférmit»(Ditari, 163).

Mesazhi i Méshirés Hyjnore pérbén késhtu njé program jete shumé konkret dhe kérkues qé
kérkon vepra. Dhe njé prej veprave té€ méshirés mé té dukshme, por ndoshta ndér mé té véshtirat
pér t'u zbatuar, éshté ajo e faljes sé atyre gqé na kané fyer, qé na kané béré keq, gé ne i
konsiderojmé si armiq. «Sa e véshtiré duket shumé heré té falésh! E megjithaté, falja éshté mjeti i
vendosur né duart tona té brishta pér ta arritur qetésiné e zemrés. Té lejojmé té bjeré mllefi,
zemérimi, dhuna dhe hakmarrja, éshté kusht i domosdoshém pér té jetuar té lumtur»
(Misericordiae Vultus, 9).

Takoj shumé té rinj gé thoné se jané té lodhur nga kjo boté kaq e ndaré, né té cilén hasen me
mbéshtetés té fraksioneve té ndryshme, ku ka shumé luftéra dhe madje ka njeréz qé e pérdorin
edhe fené e vet si arsyetim pér dhunén e tyre. Duhet t'i pérgjérohemi Zotit gé té na e dhurojé hirin
té jemi t& méshirshém me ata gqé na béjné keq. Si Jezusi qé mbi kryq lutej pér ata gé e kishin
krygézuar: «Fali, o Até, se nuk diné ¢faré béjné» (Lk 23,34). Rruga e vetme pér té fituar mbi té
kegen éshté méshira. Drejtésia éshté e nevojshme, patjetér, por e vetme nuk mjafton. Drejtésia

dhe méshira duhet té ecin sé bashku. Sa do té doja qé té bashkoheshim té gjithé né njé lutje té
zéshme, nga thellésia e zemrave tona, duke u lutur gé Zoti té keté méshiré pér ne dhe pér botén
mbaré!

4. Krakovi na pret!

Ngelin edhe pak muaj deri né takimin toné né Poloni. Krakovi, gyteti i Shén Gjon Palit || dhe Shén
Faustina Kovalskés, na pret me krahét dhe zemrén hapur. Besoj se Provania Hyjnore na ka
udhéhequr gé ta kremtojmé Jubileun e té Rinjve pikérisht atje, ku kané jetuar kéto dy apostu;j té
médhenj té& méshirés sé kohéve tona. Gjon Pali Il e ka perceptuar se kjo ishte koha e méshirés.
Né fillimin e papnisé sé tij, ai shkroi Enciklikén Dives in misericordia. Né Vitin e Shenjté 2000, ai

kanonizoi Motér Faustinén, duke themeluar edhe Festén e Méshirés Hyjnore, né té dielén e dyté

té Pashkés. Dhe né vitin 2002, e péruroi veté personalisht, né Krakov, Shenjtéroren e Jezusit té
Méshirshém, duke ia besuar botén Méshirés Hyjnore dhe duke shpresuar gé ky mesazh t’iu
mbérrijé té gjithé banoréve té tokés dhe t'i mbushé zemrat me shpresé: «Duhet ta ndezim kété
shkéndijé té hirit té& Hyjit. Duhet t'ia transmetojmé botés kété zjarr méshire. Né méshirén e Hyjit,
bota do ta gjejé paqgen, dhe njeriu lumturiné!» (Homelia pér Kushtimin e Shenjtérores sé€ Méshirés
Hyjnore né Krakov, 17 gusht 2002).

Fort té& dashur té rinj e té reja, Jezusi i méshirshém, piktura gé nderohet nga populli i Hyjit né
Shenjtéroren e Krakovit kushtuar Atij, ju pret. Ai ka besim te ju dhe llogarit né ju! Ka shumé gjéra
té réndésishme pér t'ia théné secilit dhe secilés prej jush... Mos kini friké t'i ngulitni syté e tij té
mbushur me dashuri t& pafundme pérballé jush dhe lejoni qé t'ju mbérrijé shikimi i tij i
méshirshém, i gatshém qé ta falé ¢do mékat tuajin, njé shikim qé éshté né gjendje ta ndryshojé
jetén tuaj dhe t'i shérojé plagét e shpirtrave tuaj, njé shikim gé e shuan etjen e thellé qé banon né
zemrat tuaja té reja: etje pér dashuri, page, gézim, dhe lumturi té vérteté. Ejani tek Ai dhe mos kini
friké€! Ejani gé t’i thoni nga thellésia e zemrave tuaja: “Jezus, uné besoj né Ty!” Lejoni qé té prekeni
nga méshira e tij pa kufij pér t'u béré edhe ju apostuj t&€ méshirés pérmes veprave, fjaléve dhe
lutjeve, né botén toné té plagosur nga egoizmi, urrejtja dhe déshpérimi i madh.

Cojeni flakén e dashurisé sé méshirshme té Krishtit — pér té cilén ju ka folur Shén Gjon Pali Il — né
mjediset e jetés soné té pérditshme e deri né skajet e botés. Né kété mision, uné ju shogéroj me
urimet dhe lutjet e mia, ju besoj té gjithéve né duart e Marisé Virgjér, Nénés sé Méshirés, né kété
piké té fundit té ecjes sé pérgatitjes shpirtérore né DBR-né e ardhshme té Krakovit, dhe ju bekoj té
gjithéve nga zemra.

Nga Vatikani, 15 gusht 2015
Solemniteti i t€ Ngriturit t€ sé Lumes Mari Virgjér

FRANGESKU

